
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 23-Ի N 495-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
---------------------------------------------------------------------------------------------------------------


Հայաստանի Հանրապետության կառավարությունը  որոշում է.
1. Հայաստանի Հանրապետության կառավարության 2014 թվականի ապրիլի 23-ի «Հայաստանի Հանրապետության աշխատանքի և սոցիալական հարցերի նախարարության միջոցով իրականացվող պետական նպաստների կանխիկ վճարման ծառայություններ մատուցելու ոլորտում «Հայփոստ» փակ բաժնետիրական ընկերությանը լիազորված կազմակերպություն ճանաչելու և նրա հետ կնքվող վճարման ծառայությունների մատուցման պայմանագրի օրինակելի ձևը սահմանելու մասին» N 495-Ն որոշման հավելվածով սահմանված Հայաստանի Հանրապետության աշխատանքի և սոցիալական հարցերի նախարարության միջոցով իրականացվող պետական նպաստների վճարման ծառայությունների մատուցման պայմանագրի օրինակելի ձևի.
1) 1.3-րդ կետից հանել «` բացառությամբ սույն պայմանագրի 1.4-րդ կետով նախատեսված դեպքերի» բառերը.
2) 1.4-րդ կետից հանել «վճարվում են նպաստառուին` իր բնակության վայրում` բացառապես մշտական բնակության վայր առաքելու միջոցով: Ընտանիքի կենսամակարդակի բարձրացմանն ուղղված նպաստները» բառերը.
3) 3.1-րդ կետում «1,2 (մեկ ամբողջ երկու)» բառերը փոխարինել «1 (մեկ)» բառով:
2. Սույն որոշումն ուժի մեջ է մտնում 2018 թվականի հունիսի 1-ից:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 23-Ի N 495-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	Իրավական ակտի հիմնավորումը

	1.
	Անհրաժեշտությունը

	
	ՀՀ կառավարության 2014 թվականի ապրիլիի 23-ի N 495-Ն որոշման հավելվածով տրված «Հայաստանի Հանրապետության աշխատանքի և սոցիալական հարցերի նախարարության միջոցով իրականացվող պետական նպաստների վճարման ծառայությունների մատուցման պայմանագրի օրինակելի ձև»-ի 3.1-րդ կետով սահմանված է, որ պայմանագրով նախատեսված ծառայությունների համար պատվիրատուն՝ ՀՀ աշխատանքի և սոցիալական հարցերի նախարարությունը, կատարողին՝ «Հայփոստ» փակ բաժնետիրական ընկերությանը վճարում է նպաստառուներին վճարված նպաստի գումարի 1,2 (մեկ ամբողջ երկու) տոկոսի չափով միջնորդավճար:

	2.
	Ընթացիկ իրավիճակը և խնդիրները

	
	ՀՀ կառավարության 2014 թվականի ապրիլիի 23-ի N 495-Ն որոշման հավելվածով սահմանված «Հայաստանի Հանրապետության աշխատանքի և սոցիալական հարցերի նախարարության միջոցով իրականացվող պետական նպաստների վճարման ծառայությունների մատուցման պայմանագրի օրինակելի ձև»-ի 3.1-րդ կետի համաձայն՝ պայմանագրով նախատեսված ծառայությունների համար պատվիրատուն՝ ՀՀ աշխատանքի և սոցիալական հարցերի նախարարությունը, վճարման ծառայություններն իրականացնող կազմակերպությանը վճարում է նպաստառուներին վճարված նպաստի գումարի 1,2 (մեկ ամբողջ երկու) տոկոսի չափով միջնորդավճար: 2018 թվականի ՀՀ պետական բյուջեով այդ նպատակի համար միջնորդավճարի չափ է նախատեսվել 1 (մեկ) տոկոսը: 
Հարկ է նշել, որ սոցիալական պաշտպանության ոլորտի մնացած ծրագրերի գծով «Հայփոստ» ՓԲԸ-ի հետ կնքված պայմանագրերով նախատեսված միջնորդավճարները կազմում են 1% (մեկ տոկոս):

	3.
	Կարգավորման նպատակը և բնույթը

	
	Նախագծով առաջարկվում է.
· Հայաստանի Հանրապետության աշխատանքի և սոցիալական հարցերի նախարարության միջոցով իրականացվող պետական նպաստների վճարումը կազմակերպել՝ պետական նպաստների վճարման ծառայությունների մատուցման պայմանագրի օրինակելի ձևում կատարելով փոփոխություն, որը հնարավորություն կտա վճարման ծառայություններ մատուցող կազմակերպության հետ կնքել նոր պայմանագիր` վճարելով 1 (մեկ) տոկոս միջնորդավճար,
· Միաժամանակ, նպաստների վճարման ծառայությունների մատուցման պայմանագրի օրինակելի ձևից հանվում են նաև ընտանիքի կենսամակարդակի բարձրացմանն ուղղված նպաստները (ընտանեկան կամ սոցիալական նպաստ կամ հրատապ օգնություն) նպաստառուի բնակության վայրում` բացառապես մշտական բնակության վայր առաքելու միջոցով վճարելու հետ կապված դրույթները, որի արդյունքում «Հայփոստ» ՓԲԸ-ին հնարավորություն կընձեռվի այդ նպաստները վճարել նաև փոստային բաժանմունքներում` կրճատելով նպաստների վճարման հետ կապված ծախսերը:

	4.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքներում մասնակցել է ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը:

	5.
	Ակնկալվող արդյունքը

	
	Հայաստանի Հանրապետության աշխատանքի և սոցիալական հարցերի նախարարության միջոցով իրականացվող պետական նպաստների կանխիկ վճարումների կազմակերպում վճարման ծառայություններ իրականացնող կազմակերպության հետ կնքելով նոր պայմանագիր՝ ավելի նվազ՝ 1 տոկոս միջնորդավճարով:





ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 23-Ի N 495-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ
--------------------------------------------------------------------------------------------------------------

«Հայաստանի Հանրապետության կառավարության 2014 թվականի ապրիլի 23-ի N 495-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:




ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 23-Ի N 495-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
-------------------------------------------------------------------------------------------------------------- 


«Հայաստանի Հանրապետության կառավարության 2014 թվականի ապրիլի 23-ի N 495-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման կամ փոփոխությունների կատարման անհրաժեշտություն չկա: 











ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 23-Ի N 495-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության
բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն
08.02.2018թ.          N 01/2233-18
	«Հայաստանի Հանրապետության կառավարության 2014 թվականի ապրիլի 23-ի N 495-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրության պահանջներին:
	Ընդունվել է ի գիտություն:
	

	ՀՀ ֆինանսների
նախարարություն 29.01.2018թ.           N 01/9-1/1241-18
	Դիտողություններ և առաջարկություններ չունի:
	Ընդունվել է ի գիտություն:
	

	ՀՀ տրանսպորտի, կապի և տեղեկատվական տեխնոլոգիաների նախարարություն
07.02.2018թ.          N 01/16.1/2293-18
	Նախագծից հանել  1-ին կետի 3-րդ  ենթակետը, նկատի ունենալով, որ <<Հայփոստ>> ՓԲԸ-ի կողմից նշված նախագծի վերաբերյալ  ներկայացված տեղեկատվության համաձայն նման փոփոխությունը էական ազդեցություն կունենա  Ընկերության տնտեսական գործունեության վրա` հանգեցնելով տարեկան՝ մոտավորապես 73.500.000 ՀՀ դրամով եկամուտների նվազեցման:
	Չի ընդունվել, քանի որ 2018 թվականի ՀՀ պետական բյուջեով այդ նպատակի համար միջնորդավճարի չափ է նախատեսվել 1 (մեկ) տոկոսը:
	





